
'B6i Caléu Da Sa-16-mén
Bau Patd Adroi

Hiniq wa Bau Xém Da Sech:
Hiniq sech cd aih “'B&i Caléu Loq Waq” - Sech c6 da Buia
Sa-16-mon

Mangai Achih wa Hanam Achih:

Brong 1:1 pachi Blia Sa-16-mdn mangai achih sech cd.
Hiniq haq khoi achih ta sech 7 yang. Diq ca bau achih pat6
toq i moiq ngai achih. Sa-16-mdn joq 'nang mangai achih,
aih jo ta'ne hanam 971 - 931 A.C.

Bau Anoi:

Bau anoi xam can loq waq da mangai gu cadri doi: can
loq waq wa can rabiaq creo mangai cald trith ta wi haq nho
biac halac haltiai ma wi broq. Boc Plinh khoi 'nac can loq
waq lem joq 'nang phai ta'ne 6ng wa mai di ta biac broq
loh lem da Boc Plinh.

Rim 'Nat:

. Blac gu cadri wa gu cal6 enh waq ca dabau: 1:1—3:5
. Trong ta'nép: 3:6-11

. Bau 'noh dabau can loq waq: 4:1—5:1

. Tagiq tagia wa trong broq géh: 5:2—6:13

. Anoi tam bau 'noh dabau can loq waq: 7:1—8:4

. Bau pultch: 8:5-14

N O v W DN =

1 Bau caléu wa bau atac da Sa-16-mén.
Gu adrtth:
2 Au ngeh enh haq hip au xam hacting haq!
Ma jah 'mang aih can loq waq da haq jiang yi hnao ca
alac jiang.

3 Dau ih xua thum; hiniq ih bac ngai loq tiah ca dau xua
thum uc 'noh;

taiq nen aih bac gu adrtth enh waq ca ih.

4 Dung au beq; eh au jah tiaq ih, ba hadai cadau pajum!
Bua khoi 'nong au mut ta aduq hagq.

'Bai Gu adruh Jé-ru-sa-lem:

Nhén jah lem bui ca 1th wa padrau hau &i ti dabau.
Nhen jah anoi hlai biac waq ca dabau jiang yi hnao ca

alac.
Gu adruth:
'Bai gu adruth loq waq ca ih joq 'nang trogq.

5 0i, 'bai gu adrih Jé-ru-sa-lem, au gam,
mahaq au lem,
au gam tiah ca 'bai traiq 6i do da mangai Kéda,
mahaq lem tiah ca bai prinh da Sa-16-mén.
6 Apaq ngan hamaih ca au taiq au gam,
mat mahi jraq au broq ca au gam.
'Bai daq au noih ca au,
thé au weq ngan wlian nho;
mahaq au uth lah wéq ngan wlian nho da cla au.
7 0il Mangai manoh au ma loq wag,
am ca au loq begq,
ih ban triu noi leg;
Jo 'ne hi, ih am triu padai noi leq?
Gleq au ep bang hadro lam ba'yat ta calth triu da 'bai
bua ih?

Sa-16-mén, Mangai Ma Loqg Waq
'Bai Gu adruh Jé-ru-sa-lem:
8 Gu radam: Oi mangai lem yi hnao diq ca mangai lem,
tang ih tih loq,
¢h ih 'boi tiaq teo trong da calth triu beq,

wa 'nong caltth bubi con da ith lam acaq haten ca 'bai
traiq da 'bai mangai aban beq.
Gu Radam:
9 Oi mangai au ma diq jaq loq wagq,
au aliah oh tiah ca axéh can ma dui xé Pha-ra-6n.
10 Baiq toq tabdc oh lem linh; don oh haldng hatai; ranong
oh lem,
'nhtic oh bac 'ngah hliang.
11 Ba jah broq ca oh caxi wang i clep 'bac.
Gu adrtth:
12 76 buia ha'ngui ta geq,
dau xua thum da au loh hoi xua thum ca diq jaq.
13 Mangai au ma loq waq haq tiah ca riang muc juac
ca au i ta'ne toh au.
14 Mangai au ma loq waq haq tiah ca moiq achaoq riang
pajé caau
ta wlian nho En-gé-di.
Gu Radam:
15 Oi mangai ma diq jaq lem linh da au,
oh joq 'nang lem linh,
mat oh lem tiah ca mat chim tru cl6i.
Gu adruh:
16 Oi mangai cald da au,
ih joq 'nang lem linh, ih joq 'nang lem ca manoh au,
juang da ba joq xenh lem tiah ca dung nhat.
Gu Radam:
17 Long pang hnem ba broq xam long htiang nam;
padéh broq xam long 'bat.

2

Gu Adruh Padrau Ca Gu Radam
Gu adruh:
1 Au c6 riang panuing ta dung tamang Sardn,

riang tacreo lem da thong tamang.
Gu Radam:
2 Oi mangai cadri au ma diq jaq loq waq ta'ne 'bai mangai
cadri oh
th crai cleq ca riang tacreo 6i ta'ne hila.
Gu adrtth:
3 Oi mangai au ma diq jaq loq waq ta'ne 'bai mangai gu
calo,
ih th crai cleq ca long pli taoq 6i ta'ne 'bai long ta
rom.
Au lem bui 8i enh 'neq ca yap hag;
pli haq au mon nhim ti noi hacung.
4 Haq 'mut au ta noi adliq caq hiniang,
co can loq waq da haq hlia enh 'nheéq ca au.
5Ydc¢ 'benh pli nho croh tah do ta cliac au,
y&c pli taoq rdm tam padren ca au,
taiq au khoi i 'binh da can loq waq.
6 Céng haq pah 'ngeo roh ca au angen gau
wa ti haq pah 'ma ca'mugq au.
7 Oi 'bai mangai cadri Jé-ru-sa-lem, candm ca caltih
'bai kéh wa 'bai j6i hadrong ma 6i rih ta rém wang,
au xin pi apaq cadreh,
apaq padriu gu adruh loq waq da au trth jo hag enh
deh.

8 Tamang beq! Aih atéh da mangai ma manoh au diq jaq
loq waq!
Haq 'nang lam trth,
haq clong doch ca 'bai boi wang,
cléng déch ca 'bai go.
9 Mangai manoh au ma diq jaq loq waq,
haq tiah ca con kéh, tiah ca j6i hadrong.
Haq yong enh créng panat hnem nhen,
ki ngan ti 'mang hnem,

chrih ngan ti adreo himia 'méc gau.
10 Mangai manoh au ma diq jaq loq wag, capoch tuang ca
au haq doi:
“Oi bua da au,
mangai diq jaq lem da au, yong lam trith begq.
11 Ngan tau! Jo ralim khoi diq,
me hadai pi i hom;
12 Riang khoi dah jap crong taneh,
jo caléu lem bui khoi truh,
jo khoi truth doiq p&t caxi long nho,
wa bau catd da chim trt hadai khoi tang ta gung.
13 Pli p6c dang ramuh dum,
long nho loh riang 'noh hoi xua thum;
i oh ma au diq jaq loq wagq,
mangai lem linh da au, yong lam truh beq!”
Gu Radam:
14 Oi chim tru au ta cop hmu,
noi hlép da trong tdc ha'nhég;
'noh ca au ngan hnoq hadro pat oh,
wa tang bau oh capoch,
ma jah 'mang aih bau oh em ai,
hadro pat oh lem linh.
15 Rup 'bai chon beq,
aih 'bai chén
broq raliang ca wlian pli nho da nhen;
ma jah 'mang aih wian nho nhén ramuih loh riang.
Gu adruih:
16 Mangai au ma loq waq haq da au, au hadai da hag;
haq am caluh triu da haq caq nhat ta dung riang
tacreo,
17 J6 mat mahi bu 'ngah,
can clam khoi dig;
Oi mangai cald ma manoh au diq jaq loq wag,

hlai beq tiah ca kéh loq j6i hadrong ta bdi wang
Béthet.

3

Apd HI¢ Let Da Gu Adruh
1 Damang au cui apd déh ta jiang au,
au chaq mangai manoh au ma enh wagq,
au chag, mahaq chaq uh hnoq.
2 Au padinh yong lam dudan ca phéq,
'bai trong ta plai wa 'bai halah da trong,
doiq chaq mangai au ma xa-&ch.
Au chaq ma haq th hnog.
3 'Bai mangai goc phdq lam dudan ca phdq wi glam au.
“Au boch wi pi i hnoq mangai au ma loq waq tth?”
4 Au lam bu khoi ca wi toq 'biaq,
¢h au hnoq mangai manoh au ma loq wag;
tajoi 'moi au oc haq tth enh ca'naih,
truh jo au 'nong haq hlai ta hnem miq au,
mut ta hnem mangai ma khoi 6i jiang ca au.
5 0i 'bai mangai cadri Jé-ru-sa-lem,
au candm ca calth 'bai con kéh wa 'bai j6i hadrong
ma &i rih ta rdm wang,
au xin pi apaq cadreh,
apaq padriu gu adrth da can loq waq au trtih jo haq
enh deh.
Hi Ta'nép Da Sa-16-mén
6 Mangai tau cab,
haq téc enh dung braih can,
tiah ca jrang nhoi xua thum dau muc juac wa nhti huang,
ta chac haq i tém taih hoi xua thtim da bac hiniq jreo
xua thum?
7 Ngan tau, geq tong da Sa-16-mon
i 60 ngai déh padren

ta 'bai mangai déh padren Is-ra-én &i dudan;
8 Wi diq ragai
ca tajéh xam chang;
mangai leq x8q i chang teo ta ca'nam,
haniuq doiq jo damang loq glam biac nan no.
9 Bua Sa-16-mdn broq ca dadeh moiq toq geq tong
xam long enh rdm Liban.
10 Haq broq 'bai jrang da geq tong blia xam 'bac,
noi angén crong xam wang,
noi ha'ngui xam bai goh ngui,
jah padi nhom nhin
xam mangai cadri da Jé-ru-sa-lem jah broq.
11 B 'bai con adrtih Sidn,
loh ngan bua Sa-16-mén c6i calép bua
miq haq khoi pacéi ca gau haq
ta hi ta'nép 6ng mai da haq,
ta hi manoh haq bui lem.

4

Sa-16-mén Patb Can Log Waq
Gu Radam:
1 Oi mangai manoh au ma diq jaq loq waq,
oh lem linh hrin, oh lem linh hrin!
Mat oh tiah ca mat trti 8i enh trom ca bai bang hadro;
xac oh tiah ca caluh bubi ca'nting
ndi ca chinh wang Ga-la-at.
2 Hanenh oh tiah ca caltih triu neo got xac
wa toc enh hum;
diq t6m doi
wa uth i ma leq 'biq hnhung.
3 Blia hacting oh goh tiah ca bai goh mahem,
hacting oh lem tiah ca riang jo bu dah,
tabdc oh nhang lem tiah ca pli 6i rém pah broq baig,

hlép enh trom ca bai bang hadro.
4 Randng oh tiah ca hnem hin b6i Pawit,
broq doiq atua ranac tajéh;
binh ngdng toq khian atua ta aih,
aih khian da mangai tadéh tanugq.
5 Baiq toq téh da oh
tiah ca con camia da kéh,
caq nhat 6i ta dung riang tacreo.

6 Au jah tdc ta go muc juac,

ta go nhu htiang,

au 0i ta aih enh daxeq truh daxroq.
7 0i mangai ma au diq jaq loq wagq,

chac hamac oh diq jaq lem linh,

th noi leq i teo xit.

8 Oi mai da au, pajum ti au loh khoi enh Liban beg,
pajum ti au loh khoi enh Liban,
pajum ti au ngan mat mahi loh enh b6i A-ma-na,
enh bdi Sénia, wa enh bdi Hetmon,
loh enh cop baco hlari
wa enh wang da 'beo.
9 Oi oh cadri da au, mai da au 6i,
oh khoi broq manoh au radah yi renh taiq
biac cachiac mat gliang ngan da oh
wa ngan moiq hadrang 'nhtic jang randng.
10 Oi oh cadri da au, mai da au 6i, can loq waq oh lem diq
Jaq,
can loq waq da oh lem yi hnao ca alac nho,
hoi dau xua thum da oh xua
yi hnao ca dahweq xua thim ma 'noiq.
11 Oi mai da au, blia hacling oh cat6h diac xtt,
enh 'neq ca rapet oh i diac xuit wa sua;
hoi xua thim da eo cwan oh

tiah ca hoi xua thim da rém wang Liban.
12 Oi mangai cadri da au, mai da au aih wia clenh tin,

ai%wi\a xam hmu khoi clenh tin, wa diac tamdc khoi
axia.
13 Cataih da oh tiah ca wlian binh haluih ca pli 6i rom,

i pli lem jiang,
long phung tiang wa cam tung,
14 cam tung wa ngeq,
riah cachiq phuic wa cweq,
xam diq ca long ti 'bai riang i hoi xua thum,
nhu hliang, muc juac, gahnau
wa diq ca dahweq xua thim ma 'noiq.

15 Oh aih diac tamdc ta wia,
aih adram diac neo,
aih diac crong loh enh Liban.

Gu adruh:
16 Oi cayeo pah 'ngeo ca mat mahi loh,
yong beq, cayeo pah 'ma ca mat mahi loh hléi truh
beq;
hl6i mut ta wia au beq
doiq hoi dahweq xua thuum jah pan loh!
Ngeh enh ca mangai ma au diq jaq loq waq
mut ta wia haq caq pli lem jiang.

5

Biac Nan Xa Jo 'Biq Talah Ca Dabau

Gu radam
1 Oi mangai cadri da au, mai da au 6i;

au khoi mut ta wia au; au khoi kech muic juac wa khoi

goh riang long xua thum da au,

khoi caq tot xut wa diac xut au,

6q alac nho wa sua.
'Bai Gu adruh Jé-ru-sa-lem:
0Oi bua au, caq beq, 6q beq, 6q ma bac beq,

doiq jah bu da can loq wagq.

Gu adrtth:

2 Au cui mahaq manoh au riu.

Aih raq atéh mangai loq waq da au cl6q 'mang, haq
doi:

“Péh ca au 'mang beq! Oi oh da au, mangai cadri da au,

mai au ma diq jaq loq wag, chim tru da au,

ma jah 'mang aih diac ngom khoi binh ta gau au,

xac gau au khoi hajah diac ngom damang.”

3 Au khoi léh eo enh gling, 'mang leq caxtinh hlai 'moh?
Au khoi 'nheo jénh, broq amua hlai 'moh?

4 Mangai au ma diq jaq loq wagq, 'bacsi ti ti trom 'mang,
manoh cliac au tadroq tadroih taiq hnoq hagq.

5 Au padinh yong peh 'mang am ca hag; ti au catéh muc
juac, wa hadrang ti au 'ydm ca muc juac ta caléh
'mang.

6 Au peh 'mang am ca mangai da au loq waq,

mahaq haq khoi loh lam.
Au manbhai jo haq loh lam,
au chaq mahaq th hnog; au creo mahaq haq th teo.

7 Mangai goc phdq lam dudan ca phdq glam au, hwat au,

broq ca au loh habau;

'bai mangai goc panat phdq

yoc dac da au bai bang hadro.

8 Oi 'bai mangai cadri Jé-ru-sa-lem, au diq jaq xin pi,

tang loq hnoq mangai au ma loq wagq,

doi 'biaq ca haq loq:

Au khoi loh ca tth hréc taig hmang ca hagq.
'Bai Gu adruh Jé-ru-sa-lem:
9 0i mangai ma yi lem ta diq ca 'bai mangai cadri,
mangai cal6 daih i cleq yi hnao ca mangai cal6 da wi
'noiq tth?
Gleq ih ma xin hrin nhén 'mang c6?

Can Loq Waq Da Mai
Gu adruh:
10 Mangai cald da au hadro pat 'ngah réng,
haq yi lem diq ca mangai 'noigq.
11 Gau haq tiah ca wang broq lem;
xac haq tiah ca ayum pli long ke
wa gam tiah ca xac ac.
12 Mat haq tiah ca chim tru
Gi kenh diac,
'ngah tiah ca neo hum ta stia
wa i cop tam ngoc.
13 Tabdc haq tiah ca riang dahweq xua thim pan
loh hoi jap jia;
blia hacing haq
tiah ca riang tacreo 'yom muc jlac.
14 Ti haq tiah ca clong xam wang i 'bit ngdc;
chac haq 'ngah tiah ca bla rdih i cop tam ngdc xenh.
15 pgih haq tiah ca baiq toq jrang tap
enh 'nheq ca baiq cachénh wang 'nang.
Hadro pat haq tiah ca wang i Liban,
lem hagao tiah ca long htiang nam.
16 Hacung haq capoch ém ai diq jagq,
rim na da haq aih lem jiang enh wagq;
0i 'bai con adrtih Jé-ru-sa-lem,
mangai cal6 da au 'mang aih.

6

Manoh Lem Bui Tiah Ca Dabau
'Bai Gu adruh Jé-ru-sa-lem:
1 0i mangai ma yi lem linh diq ta 'bai mangai cadri,
mangai cald da ih ta leq?
Mangai cal6 da ih khoi tawih pah leq?

Nheén hadai lam ti ih chaq hagq.

Gu adruh:
2 Mangai cal6 da au khoi loh ta wia hagq,

noi riang 6i deh tang brong pan hoi dahweq xua
thum
doiq ban triu ta wia aih,
hi khoi goh y&c riang tacreo ta aih.
3 Au da mangai cald au, mangai cal6 da au haq da au;
haq ban triu 'ne tamang riang tacreo.

Gu radam
4 Oi mangai da au ma loq wag, oh lem tiah ca phdq Ti-ri-

xah,
i hadro pat lem linh tiah ca Jé-ru-sa-lem,
dang ca cre tiah ca cre ca caltih linh déch co ha'nheq
jo khoi 'bléq.
5 Paq ngan au hom,
taiq mat oh broq ca au 'biq hle lét ta manoh.

Xac oh tiah ca caltih bubi
ta cachinh wang Ga-la-at;

6 Hanenh oh tiah ca caluh triu cadri tdc enh hum,
diq tom d6i tth i ma leq hnhung con.
7 Tabdc oh goh lem tiah ca ha'nech pli 6i rém,
enh trom ca bai bang hadro.
8160 ngai mai bua,
80 ngai mai yang
wa bac hrin ngai gu adrtih patih hom;
% Mahagq 6i chim trii da au, mangai lem linh da au moiq
ngai raq,
moiq ngai haq raq ta It con da miq hag;
haq mangai miq ma diq jaq loq wag.
'Bai gu adruth hnoq oh, dig maneé creo haq mangai i x6q,
trih 'moi 'bai mai blia wa mai yang bua hadai padech
haq.
'Bai Gu adruh Jé-ru-sa-lem:

10 Mangai cadri c6 cabd haq tiah ca mat mahi bu ba-éang
daxroq,
lem linh 'mang ca mat khé pandng, hreo tiah ca mat
mabhi,
dang ca cre tiah ca cre ca caluh linh déch co jo khoi
'bléq?
Gu radam
11 Au loh ta wlian long apriac,
doiq ngan riang dah lem wa thong diac,
doiq ngan caxi nho khoi loh ramét
loq long 6i rdm khoi ramat uh?
12 Adroi ca au jah canao loq au 6i ta leq,
biac ngeh enh da manoh au ajénh au hnoq xé axéh
da mangai cal6 broq can.
'Bai Gu adruh Jé-ru-sa-lem:
13 Oi gu adruth da Su-la-mit, hlai beg,
hlai ca nhén beq, doiq nhén jah ngan hnoq ih.
Gu radam
Taiq gleq pi chrih ngan gu adruth da Su-la-mit
jo haq nhaiq muaq ta'ne baiq brong da mangai nhaiq
muaq?

7

Wi Loq Enh Padrau Con Ong
1 Oi con adruh da bua,
capiang jénh oh tdc jai joq 'nang lem linh diq jaq!
Oi con cadri da mangai cwan!
Cataih oh pdq tabinh lem tiah ca pliang ngdc da ti
mangai thoq ragai broq loh.
2 Cléc oh tiah ca doi chrong dawenh,
i yot alac xua thum &i ta doi aih;
cliac oh tiah ca ha'nglic 'mau mi,
i riang tacreo 6i dudan pdn pah.

3 T6h oh tiah ca baiq toq con kéh
xéh camia.
4 Randng oh tiah ca moiq toq hnem hin ha'nheq xam bla
réih.
Mat oh tiah ca diac méng Hétbdn
pah 'mang ngo Bat-ra-bim;
muh oh tiah ca hnem hin béi Liban
tangia 'nah ta Damat.
5> Gau oh tiah ca wang Catmén,
xac oh y6h i hadrang goh ngi,
broq ca btia loq waq ca'muh ca'mau diq jaq.
6 Oi mangai cadri da au, oh lem linh hrin, oh lem linh diq
jaq,
cadri ma au loq waq broq ca manoh au jah bti diq
jaq!
7 Chac oh 'mang xem long réq,
baiq toq t6h oh tiah ca ayum pli hagq.
8 Au doi: “Au jah heo tdc ta long réq,
rup hamenh leq i pli dum,”
téh oh tiah ca ayum pli nho,
hoi hihém oh tiah ca pli taoq ta rom.
9 Hacling oh tiah ca alac nho diq jaq jiang.
Gu adrtth:
Uac aiq alac nho aih jah tic mut ta hacting au, 61 mangai

cadri da au,
alac aih jah mut ta hacting broq ca mangai jah cui

hnia.

Can Loqg Waq Ta'mut Ca Dabau
10 Chac au ¢6 da mangai ma loq waq da au,
biac ngeh enh da haq au ¢ jah broq géh.
11 i mangai cald da au, trith beg,
ba jah loh ta noi dung, hi cui hloi ta noi aih.
12 Bu 'ngah ba riu,

lam truh ta wtian nho,
doiq ngan nho i loh ramét,

riang i xroc, 6i rom i dah uh;

Gi ta aih au am dadeh ca ih.
13 Riang pagiang xua thum khoi xua thum rim noi,

0i jang 'mang ba i 'bai pli jlang caq, neo wa dunh;
au khoi doiq crai ca ih,

0i mangai au ma diq jaq loq wagq.

8

Can Padrau Da Con Ong
1 Au ngeh enh ih tiah ca daq au,
neh uq pajum tdh miq au!
Tang au glam ih enh gling hnem,
au jah hip ih;
th i b6 khin au.
2 Aujah adracih
ahlai ih ta hnem miq au,
noi haq khoi hnai au;
au am ca ih 8q alac xua thum broq
xam diac pli 6i rém.
3 Cong pah 'ngeo haq roh ca gau au angen,
pah 'ma ca'mugq au.
4 0i 'bai mangai cadri Jé-ru-sa-lem,
pi phai pachac apaq padriu cadri loq waq da au
trith jo haq enh deh.
'Bai Gu adruh Jé-ru-sa-lem:
5> Mangai cadri c6 cabg,
haq téc enh dung wang wé,
angen deh ca mangai cal6 da haq?
Gu adruh:
Au khoi padriu ih ti noi xem long taoq,
ti noi aih miq ih chiuq jiq doiq xa-6ng ca ih,

ti noi aih miq ih khoi chiuq xa ca ih.
6 Xin doiq au ta manoh ih tiah ca moiq toq teo ta manoh
ih,
moiq toq teo ti cdng ih;
ma jah 'mang aih can loq waq déh tiah ca biac cachit,
manoh déh nhang tiah ca raling hanang,
can 'lich 'lich da haq aih tiah ca tinh,
'mang ca pla unh da Chuagq.
7 Diac can uh jah puc dac can loq waq,
diac crong hadai th jah 'méch hag;
tang mangai leq 'noh
diq déng cuing hang ta hnem doiq rét ydc can loq
wagq,
mangai aih tih claih ca wi ju 1€ wa khin hagq.
'Bai Gu adruh Jé-ru-sa-lem:
8 Nhen i moiq toq oh cadri 'nhoq i téh,
nhén ep broq deh 'mang leq ca oh nhen
ta hi mangai lam boch broq 6ng ca haq.
9 Tang oh ¢d panat phdq,
nhén jah broq moiq toq hnem hin béi xam 'bac ta
créng panat aih.
Mahaq tang oh wia 'mang hnem,
nhen jah clenh baxia xam long htiang nam.

Gu adrtth:
10 Adroi au ¢d panat,

baiq toq t6h au tiah ca baiq toq hnem hin béi;
manaiq au 8i jang ngia haq
tlah ca mangai khoi jah 6i noi catem.
11 Bua Sa-16-m6n i moiq toq wian nho ta Ba-an Hamon.
Haq jao wlian aih ca 'bai mangai ngan wtan.
Mangai leq kech pli
aih ep am moiq ngdng capiac 'bac.
12 Wlian nho da au, au jah broq hi mac ca dadeh.

Sa-16-mdn Uh nhet baha moiq ngdng capiac 'bac.
Mahaq au jah am baiq hrinh capiac 'bac ca mangai
ngan wuan.
Gu radam
13 Oi oh au ma 6i ta wuan,
'bai bua au dang halang don!
Xin am ca au jah tang bau oh!
Gu adruh:
14 Oi daq au ma diq jaq loq waq,
nhet trtth renh beq,
broq tiah ca kéh,
tiah ca joi hadrong 6i ta bdi wang i hoi dahweq xua
thum.

